
Spørsmål til Oppvekst og omsorg 18/11-2025 

Spørsmåla eg tek opp i dag handlar om det føreslåtte tiltaket i budsjettet for 2026 og 
vidare i økonomiplanen, der styrking av fysioterapitenesta er eit ønska tiltak. Strategien 
peikar på tidleg innsats, kvardagsmeistring og førebygging som viktige grep for å møte 
framtidige behov på ein berekraftig måte. Med både ein aukande eldre befolkning og 
større behov for oppfølging av barn, er det avgjerande at vi sikrar rett ressursbruk og 
planlegg langsiktig. 

Tidleg innsats og førebygging: 
Strategien i økonomiplanen legg stor vekt på tidleg innsats og kvardagsmeistring. Korleis 
ser kommunen for seg at fysioterapitenesta skal bidra til dette, særleg for barn og unge, 
for å hindre framtidig funksjonsnedsetjing? 

Behov hos unge vs eldre: 
Vi ser ei demografisk utvikling med fleire over 80 år, samstundes som behovet for 
oppfølging av barn aukar. Har kommunen gjort ei vurdering av om behovet for fysioterapi 
er størst hos eldre eller unge? Bør ein tenkja ei 50/50 ressursdeling mellom desse 
gruppene? 

Styrking av fysioterapitenesta: 
Det er føreslått å styrkje den kommunale fysioterapitenesta med 100 % stilling frå april 
2026. Korleis er dette talet berekna, og meiner kommunedirektøren at dette er 
tilstrekkeleg for å møte det aukande behovet både hos eldre og barn? 

Førebyggande arbeid og rehabilitering: 
Korleis vil kommunen sikre at fysioterapeutar får tid og ressursar til førebyggande arbeid, 
ikkje berre behandling, slik at vi kan utsetje behovet for institusjonsplass og samstundes 
gi barn tidleg oppfølging? 

Samarbeid med privatpraktiserande fysioterapeutar: 
Fitjar kommune har i dag 2,2 årsverk hos privatpraktiserande fysioterapeutar med 
driftsavtale. Korleis ser kommunen for seg balansen mellom kommunalt tilsette og 
privatpraktiserande fysioterapeutar framover? 

Helse og omsorgsplan 2023-2033 

I 2023 vedtok vi Helse og sosialplan der hovedmålsettinga er å arbeida forebyggjande. I 
dag ser me at det er aukande på eldre og det er auke på sårbare barn som treng 
oppfølging og aktivitet for å fremja sin motoriske utvikling. Med å styrka med ein ekstra  
fysioterapeut 100%, vil administrasjonen sei at det vil være rett med styrkinga i henhold 
til planen?  


